
EKB kezkaturik 
Kezka handiz jakin du Euskal 
Kulturaren Batzarreak (EKB) 
UNEDeko Euskal Kultura 
Departamendua ixteko erabakia 
hartu dutela unibertsitate horretako 
ardura gorena dutenek, Kutxak, 
Gipuzkoako Foru Aldundiak eta 
Bergarako Udalak alegia. 
Euskalgintzaren ikuspegitik eta 
euskarazko kulturgintzarenetik 
erabat negatiboa izan daiteke 
erabaki hori, eta horregatik 
zuzendu zaie EKB erakunde horiei, 
erabaki hori bertan behera utz 
dezaten eskatuz. Ez da ahaztu 
behar l977tik gaurdaino milaka eta 
milaka izan direla UNEDeko 
Euskal Kultura Departamenduaren 
eskolak hartu dituzten ikasleak eta 
bete duen formazio eta 
prestakuntza iraunkorreko 
hutsunea ezin garrantzitsuagoa izan 
dela. Euskal Kultura 
Departamendua ixteko erabili den 
argumentuari erantzunez, adierazi 
nahi dugu bere funtzioa ezin dutela 
euskaltegiek eta beste 
unibertsitateek bete. Gaia pixka bat 
ezagutzen duenak badaki 
euskaltegiena guztiz beste maila 
balekoa dela, eta Departamendu 
horrek izan duen eta aurrerantzean 
ere izan behar duen funtzioa haiek 
bete ezinezkoa dela. Beste 
unibertsitateei dagokienez, uste 
dugu konparaezinak direla gaiez 
zein parte hartzez Euskal Kultura 
Departamenduak antolalutako 
mintegiak. 

